
Vim tseem muaj kev sib kis tus kab mob COVID-19 tas zog hauv Wisconsin, xyoo kawm ntawv no yuav txawv
heev tshaj cov xyoo dhau los. Nyob rau hauv Wisconsin Department of Health Services (Tuam Tsev Tswj
Xyuas Kev Noj Qab Haus Huv) (DHS), peb xav tswj xyuas kom cov neeg kawm ntawv, cov xib fwb, thiab cov
neeg ua hauj lwm hauv tsev kawm ntawv tau txais thiab tau muab txoj kev kawm ntawv ntawm ib qho chaw
uas muaj txiaj ntsim rau lawv txoj kev noj qab haus huv thiab kev nyab xeeb. Nws tseem ceeb uas cov cheeb
tsam tsev kawm ntawv thiab cov tuam tsev tswj xyuas kev noj qab haus huv npaj muaj txoj kev txheeb kom
paub thiab daws kom tau cov kev muaj mob thiab kev sib kis tus kab mob COVID-19 thaum peb txav zuj zus
mus thawm rau hauv lub xyoo kawm ntawv.
Kev ras paub tias cov tsev kawm ntawv uas yuav rov qab qhia ntawv tim ntsej tim muag yog cov yuav muaj
feem sib kis tau tus kab mob COVID-19 heev dua, lub hom phiaj thiaj li yog kom tsim muaj txoj kev taug uas
haum, tiam sis yooj yim kom cov tuam tsev tswj xyuas kev noj qab haus huv thiaj li muaj cov tswv yim thiab
ncauj lus tsim nyog rau lawv ua hauj lwm nrog cov tsev kawm ntawv los tawm tsam cov kev sib kis kab mob.
Tsab ntawv coj qhia no yuav muaj cov lus coj qhia  txog:

Cov kev tiv thaiv txoj kev sib kis kab mob rau cov me nyuam thiab cov tsev kawm ntawv (xws li nyob sib
nrug deb, looj cov ntaub npog ntsej muag, cov kev cai tsis tuaj lawm ntawv, thiab kev tu ib ce huv si).
Kev nthos cov neeg muaj mob thiab cov kev sib kis kab mob hauv cov tsev kawm ntawv (K-12), xws li cov
ncauj lus rau cov neeg ua hauj lwm hauv tsev kawm ntawv txog kev txheeb kom paub cov muaj mob thiab
cov poo raug ntawm cov neeg kawm ntawv.
Kev sau ua ke ncauj lus, taug qab sib cuag nrog cov neeg muaj mob thiab cov poo raug, thiab faj seeb qhia
rau lub tsev neeg thiab cov neeg ua hauj lwm.
Cov kev yuav tau xam txog tshwj xeeb (neeg kawm ntawv qib hnub nyoog, kev teeb tsa chav kawm ntawv,
qib sib sau ua ke coob npaum li cas) thaum yuav txheeb txog cov poo raug nrog cov muaj mob hauv lub
tsev kawm ntawv.
Cov kev pab kom txo tsawg cov muaj mob thiab kev sib kis kab mob (cov ncauj lus qhia txog cov raug cais
tawm ntawm txoj kev qhia ntawv tim ntsej tim muag, kev cais nyob ib leeg thiab kev cais ntsuas, thiab cov
kev tu ntxuav thiab tsuag tshuaj tua kab mob zoo tshaj plaws).

Puav leej muaj nyob rau hauv tsab ntawv coj qhia no yog cov kev pab xws li cov ntawv txheeb txog cov kev
tshawb fawb, cov kev ntsuas ib ce, thiab cov ntawv ua qauv rau cov tsev kawm ntawv siv thaum twg paub
tseeb tias muaj cov mob los sis cov poo raug. 
Cov kev pom zoo no tsis muaj kev qaug zog. Cov tswv yim thiab cov kev pab uas tau muab muaj yuav tsis tsim
nyog los sis haum rau txhua hom xwm txheej. Cov tuam tsev tswj xyuas kev noj qab haus huv hauv zos nrog
cov tswv yim los ntawm chaw lis khiav tsev kawm ntawv, Department of Public Instruction (Tuam Tsev Pab
Kev Qhia Ntaub Ntawv Rau Laj Mej Pej Xeem) (DPI), thiab cov kws ntsuam xyuas pej xeem huab hwm kev noj
qab haus huv yuav yog cov muab qib kev ntsuas hauv tsev kawm ntawv nyob rau ntawm DHS. Cov kev tiv
thaiv thiab tswj hauv tsev kawm ntawv yuav tsum yog zoo raws li cov kev coj qhia tshiab tshaj plaws los
ntawm lub zos, lub xeev, thiab tsoom fwv teb chaws cov kws muaj cai tswj pej xeem huab hwm kev noj qab
haus huv.
Peb paub tias lub xyoo kawm ntawv no yuav tsis zoo thooj txhua txhia lwm lub xyoo. Thaum peb txav mus zuj
zus rau hauv lub xyoo kawm ntawv, daim ntawv coj qhia no yuav ua ib txoj hau kev pab taw qhia kom mus
taus thawm lub xyoo. Txoj kev nyab xeeb thiab kev noj qab haus huv ntawm peb cov neeg kawm ntawv thiab
cov neeg ua hauj lwm hauv tsev kawm ntawv yog qhov tseem ceeb tshaj rau peb, vim li ntawd peb thiaj li tshaj
tawm daim ntawv coj qhia no kom pab npaj cov tuam tsev tswj xyuas kev noj qab haus huv hauv zos thiab cov
cheeb tsam tsev kawm ntawv kom tau zoo.

